
ԳՈՒՅՔ  ՀԱՆՁՆԵԼՈՒ  ՄԱՍԻՆ
 

Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության  կառավարությունը որոշում է.
1. Հայաստանի Հանրապետության կառավարությանն առընթեր Հայաստանի Հանրապետության ոստիկանության հաշվեկշռում հաշվառված Երևան քաղաքի Գարեգին Նժդեհի 27 հասցեում գտնվող 3954.4 քմ. ընդհանուր մակերեսից 406 քմ. տարածքը այսու​հետ` գույք հետ վերցնել և անհատույց օգտագործման իրավունքով հանձնել «Հայաստանի Հանրապետության դատախազության աշխատակազմ» պետական կառավարչական հիմնարկին: 

2. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին՝ երկամսյա ժամկետում, Հայաստանի Հանրապետության գլխավոր դատախազի հետ համատեղ ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը՝ գույքի պետական գրանցման հետ կապված ծախսերն իրականացնելով Հայաստանի Հանրապետության  պետական բյուջեից Հայաստանի Հանրապետության դատախազությանը հատկացված միջոցների հաշվին:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
         ՎԱՐՉԱՊԵՏ


                                            Կ.ԿԱՐԱՊԵՏՅԱՆ  

 
Հ Ի Մ Ն Ա Վ Ո Ր ՈՒ Մ
«ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Անհրաժեշտությունը և ընթացիկ վիճակը
«Գույք հանձնելու մասին» Հայաստանի Հանրապետության կառավարության որոշման նախագիծը մշակվել է «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածին համապատասխան:

 
Շենգավիթ վարչական շրջանի դատախազությունը 1992 թվականից տեղակայված է  Հայաստանի Հանրապետության կառավարությանն առընթեր ոստիկանության հաշվեկշռում գտնվող՝ ք.Երևան, Գարեգին Նժդեհ 27 հասցեում տեղակայված 3954.4 քմ. ընդհանուր մակերեսով շենքի 406 քմ. տարածքում, որն ունի առանձնացված մուտք:  

 
 Շենգավիթ վարչական շրջանի դատախազության աշխատանքային պայմանները բարելավելու նպատակով անհրաժեշտ է ք.Երևան, Գարեգին Նժդեհ 27 հասցեում տեղակայված 3954.4 քմ. ընդհանուր մակերեսով շենքի 406 քմ. տարածքը հանձնել «Հայաստանի Հանրապետության դատախազության աշխատակազմ» պետական կառավարչական հիմնարկին:  

Կարգավորման նպատակը
Նկատի ունենալով վերոնշվածը, Հայաստանի Հանրապետության գլխավոր դատախազությունն առաջարկում է ք.Երևան, Գարեգին Նժդեհ 27 հասցեում տեղակայված 3954.4 քմ. ընդհանուր մակերեսով շենքի 406 քմ. տարածքը հետ վերցնել Հայաստանի Հանրապետության կառավարությանն առընթեր ոստիկանությունից և անհատույց օգտագործման իրավունքով հանձնել «Հայաստանի Հանրապետության դատախազության աշխատակազմ» պետական կառավարչական հիմնարկին:  

Ակնկալվող արդյունքը

Նախագծի ընդունումը կապահովի անշարժ գույքի նկատմամբ այն օգտագործողի իրավունքի գրանցումը և դրանով պայմանավորված՝ հնարավորություն կտա ձեռնարկել նշված գույքի բարելավմանն ուղղված անհրաժեշտ միջոցներ:    
ՏԵՂԵԿԱՆՔ

«ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Գույք հանձնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտեր ընդունելու կամ փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ

«ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Գույք հանձնելու մասին» Հայաստանի Հանրապետության կառավարության որոշումն ընդունվելու դեպքում պետական բյուջեում ծախսերի և եկամուտների նվազեցում կամ ավելացում չի նախատեսվում:
